
 Ֆիզիկա դասի կազմակերպում «Շրջված դասարան»              

                                      մոդելով 

                                           ՆԵՐԱԾՈՒԹՅՈՒՆ 

 

Ուսուցչի մասնագիտական որակներից մեկը դասը ճիշտ պլանավորելն է, որը 

դասի արդյունավետության  բարձրացման կարևոր գործոնն է: Դասի    ճիշտ  

պլանավորման  համար անհրաժեշտ է  դասի խնդիրների և նպատակների 

հստակ գիտակցում: Ելնելով զարգացնող կրթության  սկզբունքներից՝ 

ուսուցիչը  դասը պետք է պլանավորի այնպես, որ կարողանա  օգնի 

աշակերտին՝ ինքնուրույն գիտելիքներ ձեռք բերել . 

• ուսուցումը լինի ոչ թե վերարտադրողական, այլ ստեղծագործական 

գործունեություն 

• սովորել սովորեցնի 

• ուսուցման ընթացքում գլխավոր ծանրաբեռնվածությունն ընկնի ոչ թե 

աշակերտի հիշողության, այլ մտածողության վրա 

Ուսումնասիրելով <<Շրջված դասարան>> մոդելը՝ որոշեցի փորձարկել 

այն  իմ դասավանդած դասարաններում։  

                               ԳՐԱԿԱՆ ԱԿՆԱՐԿ 

• Ուսուցչի հաջողության գաղտնիքը երեխաների տեսակետը 

հասկանալու և իրերը նրանց տեսանկյունից դիտելու 

ունակության մեջ է:                                                                                                                              

Ա.Բահաթյան 

• Մանկավարժի համար պարտադիր է լավ այգեպանի օրինակին 

հետևելը: 

        Մխիթարյանների«Բազմավեպ» հանդես 

Դասը մանկավարժական գործընթացի բջիջն է: Մանկավարժության նշանակալի    

մասը խթանում է դասի մեջ: Այն սովորողների կրթության, զարգացման և 

դաստիարակության խնդիրների լուծման համար պարբերաբար կիրառվող 

գործընթաց է, որոշակի ժամանակահատվածում ուսուցիչների և սովորողների  

գործունեության կազմակերպման  ձև: Դասը  միևնույն    տարիքային  խմբի  

կրթության կազմակերպման  ձև  է` կոնկրետ օրակարգով  (դասացուցակ)  և  բոլորի 

համար    միասնական կրթական ծրագրով: Այդ ձևում  ներդրված  են կրթական-

դաստիարակչական  գործընթացի բոլոր բաղադրիչները` նպատակ, 

բովանդակություն, միջոցներ, մեթոդներ, կազմակերպման և ղեկավարման  

գործունեություն և դրանից  բխող  դիդակտիկ տարրեր: Դասի 

արդյունավետության հետ կապված մտահղացումների արդյունավետ 

իրագործման  հրամայականն է դասի  ամենօրյա  պլանավորումը, որի 

բաղադրիչներն են` դասի թեման, նպատակները (կրթական, զարգացնող, 

դաստիարակչական), տեսակը (նոր նյութի յուրացման, ամրապնդման, 

գիտելիքների, կարողությունների և հմտությունների ստուգման, յուրացված 

նյութի համակարգման և ընդհանրացման), հիմնական փուլերին հատկացվող 

ժամանակի բաշխումը, հենքային հասկացությունների ձևավորման փուլերը 

(հասկացությունների ներմուծում, օրինակների    ներկայացում,         որոնցում 

կիրառված են այդ հասկացությունները, հասկացությունների էական և ոչ էական 

առանձնահատկությունների առանձնացում, էական 

առանձնահատկությունների վրա հիմնված հասկացությունների սահմանում), 

դասավանդման մեթոդները` բանավոր (անհատական, համընդհանուր) կամ 

գրավոր (ինքնուրույն, ստուգողական աշխատանք, թելադրություն) հարցում, 

դասախոսություն, բացատրություն, խնդրահարույց 

բացատրություն,պատմվածք, զրույց, զրույցի տարրերով պատմվածք, 

տեղեկույթի աղբյուրների հետ ինքնուրույն աշխատանք, վարժություն, դերային 

խաղ, վարժությունների և խնդիրների կատարում սովորական կամ խաղային 

ձևով, աշխատանքների է ընդունում սխեմայի կազմում, աղյուսակների հետ 

աշխատանք, դասագրքի տեքստի  հետ աշխատանք, նկարագրությունների  

կազմում:    

   Դասի պլանը կազմելիս անհրաժեշտ էհաշվի առնել, որ առանձին դասերի 

պլանավորված խնդիրները   պետք է հանդիսանան ամբողջ ուսումնասիրվող 

նյութի ընդհանուր խնդրի բաղկացուցիչ մասը: Դասի ընթացքում        բացահայտված    

գիտելիքների    բաղադրիչները պետք է    ապահովեն այս կամ այն  ամբողջական  

խնդրի լուծման որոշակի մասը: Առանձին դասերի կոնկրետ խնդիրները պետք է 

դիտարկվեն մյուսների հետ փոխկապակցված: Դասի պլանը  կազմելիս   

անհրաժեշտ է        հաշվի առնել,    որ  մտավոր  գործունեության ակտիվությունը 

նյութի հետ     ծանոթացմանը համաընթաց ավելանում է, եթե միաժամանակ 

աշակերտները կատարում են տվյալ նյութի յուրացմանը օժանդակող 

առաջադրանքներ, և    պահպանվում   են հետևյալ պայմանները` 

• առաջադրված   խնդիրը   աշակերտներին  մղում   է     որոշակի   մտավոր հնարքի     

կիրառման, 

• աշակերտներն ունեն տվյալ առաջադրանքը կատարելու համար 

անհրաժեշտ գիտելիքներ, և տվյալ հնարքի կիրառման   

հմտություններ, 

• տվյալ հնարքը համապատասխանում է նյութի բովանդակությանը, և ինչքան 

շատ է համապատասխանում, այնքան ակտիվացնում է գործունեությունը:  

• Աշակերտների մտավոր գործունեությունը կարելի է ակտիվացնել նաև 

դիդակտիկ կանոնի կիրառման շնորհիվ, համաձայն որի ուսուցիչն  

սկզբից   ձևակերպում  է   հստակ առաջադրանք, որը  աշակերտները   պետք  

է   կատարեն նյութի ուսումնասիրման    ընթացքում,   դրանից    հետո   

առաջարկում է աշակերտներին     կարդալ    գիրքը, լսել    ուսուցչին   կամ 

հարցման    համար     գրատախտակի   մոտ    կանչված    աշակերտին:  

• Դասի համար առաջադրանք ընտրելիս կարևոր է հաշվի առնել, որ 

բոլոր   աշակերտները  պետք է  ի զորու  լինեն    դրանք կատարել , այլապես      

աշակերտները  կկորցնեն ինքնավստահությունը    և  կնվազի 

ուշադրությունը: Բոլոր աշակերտները   պետք  է  առաջադրանքի  

կատարման  համար ահրաժեշտ գիտելիքներ, կարողություններ և 

հմտություններ ունենան, հակառակ դեպքում` ոչ բոլոր աշակերտները  

• կմասնակցեն դասարնում կատարվող աշխատանքներին: Բոլոր   

• աշակերտները պետք   է    համոզված  լինեն,   որ կկարողանան      կատարել  

առաջադրանքը: 

Եթե    դասավանդման մեթոդները համարենք ուսուցչի և աշակերտների 

փոխկապակցված գործունեության համակարգված      միջոցներ , որոնք  

ուղղված են դասի նպատակին  հասնելուն, ապա յուրաքանչյուր մեթոդի 

նկարագրությունը պետք է ներառի` 

• ուսուցչի ուսուցողական գործունեության  նկարագրությունը, 

• աշակերտի ուսումնական ճանաչողական գործունեության նկարագրությունը, 

• վերը   նշվածների  միջև կապը կամ միջոցները, որոնցով ուսուցչի 

ուսուցողական գործունեությունը ուղղորդում է աշակերտի 

ճանաչողական գործունեությանը:  

• Այսպիսի մոտեցումը պետք է իր անդրադարձն ունենա աշակերտի   

անձը   կարևորող  դասի  պլանավորման  վրա: 

Դասի պլանավորման համար կարելի է կիրառել դասի հետևյալ 

կառուցվածքային միավորները` դասի սկզբի կազմակերպումը, գիտելիքների, 

կարողությունների և հմտությունների բացահայտումը, աշխատանք 

ուսումնասիրվող նյութի հետ, ծանոթացում նոր նյութի հետ, գիտելիքների 

պլանավորված մակարդակի ապահովում(կրկնություն, կատարելագործում եւ 

գիտելիքների ու կարողությունների կիրառում), գիտելիքների համակարգում և 

ընդհանրացում, տնային աշխատանքի կազմակերպում: 

Դասի պլանն անհրաժեշտ է կազմել այնպես, որ ուսուցման 

պլանավորվող արդյունքները շոշափելի ազդեցություն ունենան ուսուցման 

որակի բարձրացման վրա   և առավել  արդյունավետ իրականացնեն  

ուսումնական    ծրագրի  հնարավորությունները:  

     Դրա համար դասի պլանավորվող արդյունքները պետք է բավարարեն հետեւյալ 

պահանջները` լինեն հստակ, իրական և բաց, այսինքն`աշակերտը  պետք  է  

հասկանա,  թե  ինչ  են  իրենից ուզում և ինչպես  այն  կատարել: 

 Դասի պլան կազմելիս խորհուրդ է տրվում առանձնացնել   3    գրաֆներ՝ 

          1.      Դասի կառուցվածքային տարրերը, 

           2.     Ուսուցչի գործունեությունը, 

           3.    Աշակերտի գործունեությունը։ 

Յուրաքանչյուր դասի պլանը պետք է հանգամանորեն մշակել, 

կցել այդ պլանին համապատասխան դիդակտիկ նյութ, սահմանել 

առաջադրանքների չափանիշները: 

Անհրաժեշտ  է  նշել  ուսուցման  ձևը  և մեթոդները, ուսումնական  

գործընթացի  կազմակերպման ձևերը, ստուգման  ձևերը  և  միջոցները,  

ուսուցչի  և  աշակերտների գործողությունների 

 հաջորդականությունը: 

Հետազոտական աշխատանքի նպատակները՝ 

         1.Զարգացնել աշակերտների մոտ«Շրջված դասարան» մոդելով դասեր                 

կազմակերպելու հմտություն: 

          2.Կատարելագործել այս մոդելով  դասերի անցկացման հմտությունները: 

          3.Բարձրացնել ուսուցման և ուսումնառության որակը: 

  Խնդիրները՝ 

  1.Ուսումնասիրել «Շրջված դասարան» մոդելով դասեր պլանավորելու 

սկզբունքները: 

2.Ստեղծել«Ատոմի կառուցվածքը» թեմայի ուսուցմանը  համապատասխան 

պլան: 

3.Կազմակերպել այդ պլանի համաոատասխան դասեր: 

4. Քննարկել և բացահայտել պլանի հաջողված և չհաջողված կողմերը: 

5.Ձևակերպել եզրակացություններ և առաջարկություններ:  

  « Շրջված դասարան » 

 

Շրջված դասարան, մանկավարժական մոտեցում է, որը փոխում է ուսուցման  

մեթոդների  ավանդական կազմակերպումը։ Սովորաբար տեսական մասը 

առկա ուսուցման մեթոդով փոխանցվում  է  դպրոցի   դասարանում, իսկ  

գործնական  մասը  կատարվում  է   տանը ։  «Շրջված դասարան» մեթոդի 

կիրառման ժամանակ տեսական մասը կատարվում է տանը՝ լսարանի հետ 

ավելի  ինտերակտիվ  ուսուցման  համար  հնարավորինս  շատ ժամանակ  

շահելու  նպատակով։ 

Այս  մոդելը  հիմնված  է   տեղեկատվական  և  հաղորդակցության 

տեխնոլոգիաների  զարգացման  վրա, որոնց շնորհիվ իրականացվում է 

դասարանի շրջումը։ Առավել հաճախ այդ նյութերն իրենցից ներկայացնում են 

փոքր տեսանյութեր, որոնք ուսուցիչներն իրենք են պատրաստում, իսկ 

աշակերտները  առկա       դասընթացից   առաջ դրանք   ուսումնասիրում   են     

ինքնուրույն։ 

Ուսուցումն իրականացվում է դասի ընթացքում ուսուցչի անհատական 

աջակցությամբ։ Դա հնարավորություն է տալիս ժամանակ խնայել ակտիվ 

մանկավարժական աշխատանքներ իրականացնելու, աշակերտների ըմբռնումը 

ստուգելու և դասընթացի հայեցակարգերը խորացնելու համար[1]։ «Շրջված 

դասարան» մոդելի կիրառման դեպքում ուսուցիչը գիտելիքների փոխանցողի 

դերից անցնում է գիտելիքների միջնորդի դերի, ով փնտրում, ստեղծում և 

սցենարավորում է թվային ռեսուրսներ, ուղեկցողի և խորհրդատուի դերի, ինչպես  

նաև փոխազդեցության   ստեղծողի և 

ղեկավարողի  դերի,  ով  ներառում  է  աշակերտներին  իր  դասընթացի 

պատրաստմանը։ Ինչու՞ փոխել ավանդական մոդելը։ Գոյություն ունի 

տրամաբանական  բացատրություն,  որը  տալիս է այս հարցի պատասխանը։ Դա      

Բենիամին  Բլումի    տաքսոնոմիայի հասկացությունն է, որը բացատրում է 

գիտելիքների ձեռքբերման մակարդակները։ Ավանդական մոդելի դեպքում 

դասարանում իրականացված   ուսուցումը   ուսուցչի  կողմից  փոխանցված   

 գիտելիքների   գրանցումն  է (ցածր մակարդակի      ճանաչողական   

 առաջադրանքներ), իսկ  հմտությունների  զարգացումն  ու խորացումը (ավելի    բարձր  

մակարդակի   ճանաչողական   առաջադրանքներ) սովորաբար   կատարվում  են  դ 

ասարանից  դուրս[2]։ Դասը  շրջելու տրամաբանական  հիմք  կարող  է  հանդիսանալ     

ուսուցչին աշակերտների հետ կցելը, երբ նրանք կատարում են բարձր մակարդակի 

ճանաչողական առաջադրանքներ և օգնության կարիք ունեն, և թույլ տալ, որ 

աշակերտները կատարեն ավելի հեշտ առաջադրանքներ  հասակակիցների հետ 

ինքնուրույն կամ հեռակա։ 

 

                                                            ԲՈՎԱՆԴԱԿՈՒԹՅՈՒՆ 

• 1 Ժամանակակից ուսուցման գործելակերպը 

• 2 «Շրջված դասարան» մոդելի առավելություններն ու թերությունները 

• 3 «Շրջված դասարան» ժամանակակից մեթոդի իրականացումը 

• 4 Արտաքին հղումներ 

•  5 Ծանոթագրություններ 

 «ՇՐՋՎԱԾ ԴԱՍԱՐԱՆ» ՄՈԴԵԼԻ ԱՌԱՎԵԼՈՒԹՅՈՒՆՆԵՐՆ ՈՒ 

ԹԵՐՈՒԹՅՈՒՆՆԵՐԸ 

 «Շրջված դասարան» մոդելի կիրառման դեպքում ուսուցչի կողմից աշակերտներին 

դասընթացի նյութը փոխանցվում է լսարանից կամ դասարանից դուրս` 

տեսանյութերի, ձայնագրությունների կամ կարդալու համար նախատեսված 

տեքստերի միջոցով։ Ուսուցչի և աշակերտների փոխազդեցության 

ժամանակահատվածը կարող է օգտագործվել հմտություններ զարգացնող 

աշխատանքներ կատարելու նպատակով։Պարզվում է, որ այս մոտեցումը լավ միջոց է 

աշակերտների և իրենց ուսուցիչների հարաբերությունները    ամրապնդելու  համար։ 

Հաշվի   առնելով այն   փաստը,  որ  դասի  տեսական   մասն արդեն փոխանցվել է դասը 

սկսելուց առաջ, ուսուցիչը կարող է ավելի շատ ժամանակ տրամադրել աշակերտների 

կողքին լինելու համար և նրանց  օգնելու կատարել առաջադրանքներ այն պահին, երբ 

դրա կարիքն առավել շատ են  զգում[4]։  

«Շրջված դասարան» մեթոդը նաև լավ միջոց է ուսուցումը դասաժամից առաջ և հետո 

տարբերակելու և անհատականացնելու համար։ Աշակերտն այսպիսով     հետևում  է  

դասին՝ իր     համար ցանկալի տեմպով։ Նա կարող է դիտել տեսանյութը այնքան 

անգամ, որքան ցանկանում է[5]։ Աշակերտները կարող են դանդաղեցնել կամ 

արագացնել իրենց ուսուցման տեմպը՝ ըստ իրենց սեփական կարիքների։ Ուսուցիչն 

ավելի շատ ժամանակ կարող է տրամադրել անհատապես  կամ աշակերտների  փոքր  

խմբերի  հետ աշխատելու համար՝ նրանց առաջարկելով  իրենց  կարիքներին 

համապատասխան առաջադրանքներ։«Շրջված դասարան»-ում աշխատանքը 

հիմնված է աշակերտի վրա. վերջինս դառնում է իր ուսուցման դերակատարը և 

մասնակցում է դասընթացի  համաստեղծմանը։ Այս պրակտիկայի շնորհիվ  ավելի     

շատ    ժամանակ   է   հատկացվում հմտությունները    զարգացնելուն  և  խորացնելուն՝ 

կատարելով ավելի բարձր մակարդակի ճանաչողական առաջադրանքներ, որոնք 

ավանդական դասաժամերի դեպքում կատարվում են դասերից հետո։ 

Ակնհայտ է, որ «Շրջված դասարան» մեթոդն ունի նաև թերություններ։ Տեսանյութեր 

պատրաստելու համար հարկավոր  է  տրամադրել   երկար ժամանակ։ Սակայն  

գոյություն  ունեն   փոխանակման   կայքեր ուսուցիչների և աշակերտների    միջև,  որոնք  

մեծապես   հեշտացնում     են   նյութերի ձևավորման աշխատանքները։ Ինչ վերաբերում 

է աշակերտներին, կարող ենք արձանագրել որոշ խնդիրներ՝ կապված ինտերնետային   

կապի և սարքավորումների    բացակայության   հետ։ 

Ինչպես արդեն նշվեց վերևում, «Շրջված դասարան» մեթոդի առավելություններից 

մեկը դասաժամին աշակերտի ներկայությանը նոր իմաստ հաղորդելն է։ Այսպիսով, 

մանկավարժական տեսանկյունից ուսուցիչների համար մեծ մարտահրավեր է 

դասընթացների  կազմակերպումը և տնային առաջադրանքների հանձնարարումը։ 

«Շրջված դասարան» մեթոդն առաջացնում է ուսուցչի վարքագծի խոր 

փոփոխություններ. վերջինս ամբողջովին փոխում է կեցվածքը և դեմառդեմ 

մոտեցումից անցնում է կողք կողքի մոտեցման։ 

 «ՇՐՋՎԱԾ  ԴԱՍԱՐԱՆ» ԺԱՄԱՆԱԿԱԿԻՑ  ՄԵԹՈԴԻ 

ԻՐԱԿԱՆԱՑՈՒՄԸ 

 

«Շրջված  դասարան»  ժամանակակից  մեթոդի    հիմնադիրներ    Ջոնաթան Բերգմանը  և  

Աարոն  Սամսը պատահականորեն բացահայտեցին դասընթացների տեսանյութեր 

ստեղծելու հեշտ միջոց, որը նրանց  դրեց «Շրջված   դասարան»  մեթոդի  կիրառման  

ճանապարհի  վրա։ Սա համեմատաբար  պարզ գործիք է, որը տեղադրված է 

համակարգիչներից մեծ մասի վրա։ Խոսքը Power Point ծրագրի մասին է։ 2006 թ.-ին 

անշուշտ գոյություն ունեին տարբեր ծրագրեր տեսաձայնագրություններ 

պատրաստելու համար, բայց հենց այս ծրագիրը տարածում գտավ, քանի որ մատչելի էր 

և հեշտ  գործածելի, և ուսուցիչները  հաճախ  էին  օգտվում դրանից  նյութեր  

պատրաստելու  համար։ Առաջին ուսումնական տեսանյութերից  հետո 

տեխնոլոգիաները  շատ  են  զարգացել։ Մենք գտնվում ենք Վեբ 2.0   և  սոցիալական  

ցանցերի   դարաշրջանում, որտեղ հատկապես     տեսանյութերի    առցանց տեղադրման 

գործիքները և կրթական նյութերը դառնում են ավելի բազմաթիվ և նրանց 

հասանելիությունը  դառնում է ավելի  ու ավելի  հեշտ և ըմբռնելի։ Ավանդական 

դասընթացը  շրջելու համար գործածվող գործիքների այս բազմազանության մեջ կարող 

ենք   նշել 3-ը, որոնք  սերտորեն կապված են այն փուլերի հետ, որոնք ուսուցիչը պետք է 

անցնի «Շրջված դասարան»-ի համար անհրաժեշտ կրթական  նյութերը առցանց 

տեղադրելու համար։ 

 . Կարճ   կրթական   տեսանյութեր   ստեղծելու  գործիքներ. խոսքը  դաս-

տեսանյութի   մասին   է,  որը  դասը հաղորդելու մասն է։ 

 .     Առաջադրանքներ ստեղծելու գործիքներ՝ հիմնված ուսումնական կամ 

նմանատիպ տեսանյութերի  վրա, որոնք կարող են ներառել տարբեր տեսակի  

հարցաշարեր  և  օգնում  են ստուգելու, թե ինչքանով են աշակերտները հասկացել  

դասանյութը։ 

• Կրթական  նյութերը  առցանց    տեղադրելու   և   փոխանակելու գործիքներ, որոնք     

առցանց ծառայություններ  են, որոնք հնարավորություն     են     տալիս  ստեղծել   

աշակերտների     խմբեր, հետևել և   գնահատել       նրանց,  ստեղծել   բոլորին     

հասանելի   ծրագրեր, որոնք      ուսուցիչը    կարող է  «օգտագործել» տարբեր   

• տեսակի   նյութեր   առցանց   տեղադրելու   և    աշակերտների   հետ 

քննարկումներ կազմակերպելու   համար։ 

  ԳՈՐԾՆԱԿԱՆ                                       

ՀԱՄԱՏԵՔՍՏ 

Հետազոտությունս անց եմ կացրել Գեղարքունիքի  մարզի Ծովինարի Արծրուն 

Խաչատրյանի անվան միջնակարգ դպրոցի 8-րդ Ա,Բ  զուգահեռ 

դասարաններում: Այս դասարաններում սովորում են  համապատասխանաբար 

29,30  աշակերտներ: Այս դասարաններում սովորողների մեծ մասը բավականին 

ակտիվ են,ունեն զարգացած խոսք,տիրապետում են ՏՀՏ գործիքներին, 

հետևաբար տրված հանձնարարությունները կատարում են ժամանակին և 

ամբողջական:  

Սակայն կան նաև աշակերտներ ,որոնք համեմատաբար թույլ 

առաջադիմություն են դրսևորում, այնուհանդերձ նրանց էլ է 

հետաքրքրում ուսուցման այս մեթոդը:  

 

        ՓՈՐՁԱՐԱՐԱԿԱՆ  ԴԱՍԻ  ՊԼԱՆ 1 

         ՈՒսուցիչ՝                    Է.Դավթյան 

Դասարան՝                    8-րդ 

Աշակերտների քանակը`                     30 

Ամիս, ամսաթիվ`                         22. 02. 2022 

Առարկա՝                    ֆիզիկա 

Դասի տևողոթյունը`                    45 ր. 

Դասի տիպը ̀                     խառը 

Դասի թեման՝     Նյութի փոքրագույն մասնիկները։ Ատոմներ և մոլեկուլներ 

Անհրաժեշտ պարագաները ՝                  համակարգիչ, 

Մեթոդը՝                    << Շրջված դասարան >> 

 Դասի կառուցվածքը`                           ԽԻԿ համակարգ 

  

Դասի նպատակը` ձևավորել երեխաների մոտ 

հետաքրքրություն առարկայի նկատմամբ։ Ճանաչել   ֆիզիկան , որպես    

կյանքի   անբաժան   մաս։ Ժամանակակից տեխնոլոգիաների միջոցով 

ձևավորել գործնական և ինքնուրույն աշխատելու հմտություններ։ 

Կոմպետենցիա՝    Քաղաքացիական դիրքորոշում, խմբում աշխատելով ՝ երեխան 

ավելի շատ hմտություններ  ձեռք կբերի և կաշխատի ետ չմնալ  իր դասընկերներից։ 

 

1  

 

                 Զարգացնել 

Ինքնուրույն աշխատելու 

հմտությունները 

ՏՀՏ գործիքներով աշխատելու 

կարողությունը  

Արագ կողմորոշվելու և մտածելու 

կարողություն 

2                              

 

                         Ձևավորել 

   

 

Սեր դեպի առարկան 

 Համագործակցություն 

3                          

 

 

 

                      Արժևորել        

  

 Ընկերոջ հետ թիմային աշխատանք 

կատարելը 

     ՏՀՏ-ներ գործիքների կարևորությունը , 

   հմտությունների գիտելիք ձեռք 

բերելու, 

    կիրառելու կարևորությունը 

 Դասի վերջնարդյունքը՝ 

 

 

1 

 

Կարողանա 

Կարողանա լուծել դասին վերաբերվող  

վարժությունները և խնդիրները 

Իմանա նրանց դերն ու 

նշանակությունը: 

Կարողանա տալ սահմանումը 

Կատարել առաջադրանքները 

       Դասի ընթացքը՝ 

        Քայլ 1. Աշակերտների հաշվառում  (2ր) 

Քայլ 2.  Տնային  աշխատանքների  ստուգում`  քննարկման , սխալների ուղղում  և  

բացատրում  (5ր) 

Խթանում՝ 

Քայլ 3. Դասարանը բաժանել խմբերի: Խմբերին կբաժանեմ 

նախապես պատրաստած հարցաշարը և կտամ ժամանակ 

աշխտելու: 

  Քայլ 4. Դասի թեմայի ներկայացում և մեկնաբանություն։ Դասին        

վերաբերվող փոքրիկ   տեսանյութի  դիտում:   (8ր) 

Իմաստի ընկալում՝ 

Քայլ 5. Տեսանյութը դիտելուց հետո կկատարեն 

գործնական աշխատանք  հարց ու պատասխանով։ 

Աշխատանքը  կկատարեն   խմբերի   բաժանվելով ։ (15ր) 

Կշռադատման փուլ.  

Քայլ 6. Խմբերը ներկայացնում են  կատարած աշխատանքները: (10ր) 

Գնահատում 

Քայլ 7. Գնահատումը  Quizizz.com ՏՀՏ  գործիքով, 

յուրաքանչյուր  խմբի  անդամները գնահատվում են  ըստ  

հավաքած    միավորների: (5ր) 

Աղբյուր՝ 

https://quizizz.com/admin/quiz/619927829a99fa001d864e32/1lhvv9w41bqg1ocg1btvun

ws1axvr9w41olvra  

  ՓՈՐՁԱՐԱՐԱԿԱՆ ԴԱՍԻ ՊԼԱՆ 2  

        ՈՒսուցիչ՝                    Է.Դավթյան 

Դասարան՝                    8-րդ 

Աշակերտների քանակը`                            29 

Ամիս, ամսաթիվ`                         22. 02. 2022 

Առարկա՝                    ֆիզիկա 

Դասի տևողոթյունը`                    45 ր. 

Դասի տիպը ̀                     խառը 

Դասի թեման՝     Ատոմի կառուցվածքը:Ռեզերֆորդի մոլորակային մոդելը: 

Անհրաժեշտ պարագաները ՝        համակարգիչ,դասագիրք պաստառներ 

Մեթո                        << Շրջված դասարան >>,համագործակցային 

Դասի կառուցվածքը`                           ԽԻԿ համակարգ 

       Դասի նպատակը՝  

 Ժամանակակից տեխնոլոգիաների                   միջոցով 

ստեղծել հնարավորություն ավելի պատկերավոր ձևով 

հասկանալու ատոմի կառուցվածքի մոլորակային մոդելը: 

Կոմպետենցիա՝    Քաղաքացիական դիրքորոշում, ընկերներից հետ չմնալու 

ցանկություն , ավելի շատ ինֆորմացիայի տիրապետելու հնարավորություն: 

Զարգացնել՝ 

                 1.Ինքնուրույն աշխատելու հմտությունները: 

                 2.ՏՀՏ գործիքներով աշխատելու կարողությունը: 

     3.Արագ կողմնորոշվելու և մտածելու կարողությունը: 

  Ձևավորել՝  

                1.Սեր դեպի առարկան : 

                2.Հմտություններ:   

Արժևորել՝ 

               1.ընկերոջ հետ թիմային աշխատանք կատարելը: 

               2.ՏՀՏ գործիքների կարևորությունը: 

               3. հմտություններ ձեռք բերելու և կիրառելու կարևորությունը: 

                                          

                                  Դասի վերջնարդյունքները 

     Կարողանալ՝ 

                       1.կարողանա տալ սահմանումը : 

                       2.կատարել առաջադրանքները: 

                       3.լուծել դասին վերաբերվող խնդիրներն ու        վարժությունները: 

                  Տվյալների մշակում և վերլուծություն 

 Փորձարարական դասերը ցույց տվեցին, որ դասապրոցեսի ընթացքում 

կիրառված մեթոդները մեծացնում  են    աշակերտների       մոտիվացիան, 

ներգրավածությունը  առկա  խնդիրների  լուծման  մեջ, ինչը մեծացնում է 

աշակերտների ակտիվությունը։ 

                                      Ուժեղ կողմ 

Քանի  որ   դասիս  կիրառել  եմ << Շրջված          դասարան >> մեթոդը, որի շնորհիվ 

աշակերտները  ցուցաբերում  են  ավելի   մեծ  ակտիվություն ,նրանք  որոշ  չափով  

տիրապետելով   ՏՀՏ   գործիքներին կարողանում են  իմ օգնությամբ պատրաստել 

փ ո ք ր   նախագծեր։ 

                                          Թույլ կողմ 

Քանի որ դասարաններում առկա էին թույլ առաջադիմություն ունեցող աշակերտներ, 

որոնց ի մոտ կար խնդիրներ ՏՀՏ գործիքներից օգտվելու և ժամանակի մեջ 

տեղավորվելու,    առաջացավ   խմեբերի բաժանման խնդիր, որը   լուծվեց   ուսուցչի  և  

դասընկերների փոխօգնության  միջոցով:   

                              ԵԶՐԱԿԱՑՈՒԹՅՈՒՆ 

 

                                

 

                                      

 Դասընթացի  ընթացքում պարզ դարձավ, որ «Շրջված դասարան» մեթոդներով 

դասավանդումը նպաստում է ուսուցման որակի բարձրացմանը և դասն ավելի 

արդյունավետ ու  հետաքրքիր է անցնում , երբ դասաժամին կիրառում ենք ՏՀՏ  

գործիքներ: Այսպիսով ավելի ռացիոնալ դարձավ ֆիզիկայի  ուսուցման գործընթացի  

կազմակերպումը: Այս դասընթացը ինձ հնարավորություն տվեց  լուծել մի շարք 

խնդիրներ դասապրոցեսի ընթացքում. 

• Հետաքրքիր դարձնել ֆիզիկայի դասերը 

 

• Սովորեցին ՏՀՏ որոշ գործիքներից օգտվելը 

 

Բնական է ,կային թերություններ`  դպրոցի համակարգչային 

կաբինետում դաս անցկացնելու ժամերի խտությունը , մեր ՏՀՏ-ների 

կիրառման գործում քիչ փորձ ունենալը, բայց համոզված եմ,որ 

ժամանակի ընթացքում աստիճանաբար կլուծվեն նաև այդ խնդիրները:  

                         Օգտագործված գրականության ցանկը 

 

                       

          1.      Դասի ճիշտ պլանավորում -Կրթություն շաբաթաթերտ 

            2. Ուսուցման գործելակերպ –Վիքիպեդիա 

            3.«Շրջված դասարան»մոդելի առավելությունն ու  թերությունը-                                                                                                                                                       

                                                                                      Վիքիպեդիա 

         4.«Շրջված դասարան» ժամանակակից մեթոդի իրականացում-                  

                                                                                      Վիքիպեդիա 

            5.Quizizz.com 

           6.Մոլեկուլ- Վիքիպեդիա 

            7.Ատոմ-Վիքիպեդիա  

